Foru parlamentari Maiorga Ramirez Erro jaunak ondoko galdera egin zuen: “Galdera, Zizur Nagusiko sarbideetan jarritako seinaleei buruzkoa”.

Biltzarreko Erregelamenduko 112.1 artikuluan ezarritakoa betez, egindako galderaren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agintzen da. Galdera hori 2003ko irailaren 22ko 5. Nafarroako Parlamentuko Aldizkari Ofizialean argitaratu zen.

Iruñean, 2003ko urriaren 1ean

Lehendakaria: Rafael Gurrea Induráin

ERANTZUNA

Eusko Alkartasuna parlamentu-taldeari atxikitako foru parlamentari Maiorga Ramirez Erro jaunak galdera bat egin du Zizur Nagusiko sarbideetan jarritako seinaleei buruz. Hona hemen Herrilan, Garraio eta Komunikazio kontseilariaren erantzuna.

Apirilaren 25ean, Zizur Nagusiko Udalbatzak aho batez onetsi zuen hurrengoa mozio batean:

 “1. Herrilan kontseilariari eskatzea berehala ken ditzala gure herriko sarbide berrietan jarritako seinaleak.

2. Nafarroako Gobernuari eskatzea errespeta ditzala errepideetako informazio paneletan gure herriaren terminologia eta elebitasuna.”

Mozio hori dela-eta, parlamentari honek hauxe jakin nahi du:

- Zer egiteko asmoa dago Zizur Nagusiko Udalak aho batez eginiko eskaria betetzeko?

Galderaren xedea den N-111 errepidearen eraberritzeko lanak Zizur Nagusiko udalerrian egin dira. Euskarari buruzko abenduaren 15eko 18/1986 Foru Legearen arabera Zizur Nagusia “eremu mistoa” delakoaren barrenean dago.

“Eremu mistoko euskararen erabilerari buruz emaniko arauak aplikatzeko jarduketa plana” onetsi zuen 2001eko urtarrilaren 8ko Erabakian xedatu zen Nafarroako “eremu mistoan” errepideen seinaleak gaztelania hutsezkoak izanen direla, eta bi hizkuntzetako seinaleak “eremu euskalduna” izenekoan dauden seinaletara mugatuko dela.

Beraz, Herrilan, Garraio eta Komunikazio Departamentuak araudi indarduna bete besterik ez du egin, eta hala behar zuen, noski.

 Hori jakinarazten dizut Nafarroako Parlamentuko Erregelamenduaren 190. artikuluan xedatutakoa betetzeko. 

Iruñean, 2003ko irailaren 29an.

